
Z  A  P  I  S  N  I  K 
sa 24. sjednice Predstavničkog doma Parlamentarne skupštine Bosne i Hercegovine, 

održane 27. jula 2000. godine 
 

 
Dvadesetčetvrtoj sjednici Predstavničkog doma prisustvovalo je 35 poslanika - 

iz Federacije BiH 21, iz Republike Srpske 13. Odsustvo su prije sjednice opravdali 
Ivo Mijačeivć i Branislava Jovanović. Bez najave su odsustvovali Edhem Bičakčić, 
Mediha Filipović i Ljubomir Zovko (Hamdija Kulović i Safet Oručević su u ostavci). 
 Prije otvaranja rasprave o prijedlogu dnevnog reda predsjedavajući Pero 
Skopljak dao je uvodne napomene u vezi s prijedlogom dnevnog reda koji su 
poslanici dobili. Upoznao je poslanike o zahtjevu predsjedavajućeg Predsjedništva 
BiH, g. Alije Izetbegovića, da se u dnevni red uvrsti Prijedlog zakona o popunjavanju 
upražnjenog mjesta Predsjenditšva BiH, kao i o pismu Visokog predstavnika kojim 
traži od Parlamentarne skupštine i Vijeća ministara da intenziviraju svoju aktivnost  
na usvajanju niza zakonskih akata. Tim povodom je Kolegij zaključio da se 25. 
sjednica doma sazove za 29. avgust, naglasio je, pored ostalog, predsjedavajući 
Predstavničkog doma.  
 U raspravi povodom prijedloga dnevnog reda učestvovali su: Rasim Kadić, 
Sejfudin Tokić, Mara Perkanović, Ivo Divković, Tarik Čaršimamović i Halid Genjac. 
 Poslije rasprave predsjedavajući je prrvo na glasanje dao prijedlog dnevnog 
reda koji je predložio Kolegij. 
 Prijedlgo Kolegija usvojen je sa 27. glasova ZA, a 5 poslanika je glasalo 
protiv. Prijedlog Kolegija dobio je i entitetsku većinu - iz Republike Srpske 11, iz 
Federacije BiH 14 glasova.  
 Predsjedavajući je konstatovao da je prijedlog Kolegija usvojen, a onda je dao 
na glasanje prijedloge poslanika za dopunu dnevnog reda.  
 Prijedlog poslanika Rasima Kadića  - da se u dnevni red uvrsti informaicja 
u vezi sa rekonstrukcijhom sistema javnog informisanja u BiH, sa prijedlogom 
zaključaka Predstavničkog doma - nije usvojen. ZA prijedlog je glasalo 11, a protiv 
9 poslanika. Iz FBiH ZA je glalsalo 8, a iz RS ZA je glasao jedan poslanik. 
 Objedinjeni prijedlog poslanika Sejfudina tokića i Mare Perkanović - da se u 
dnevi red uvrsti informacija o događajima u Janji, Bočinji,  Vracama i drugim 
mjestima u BiH, u vezi sa sprečavanjem povratka izbjeglica i raseljenih lica- 
dobio je podršku Doma. ZA je glasalo 27, protiv jedan poslanik.  Prijedlog je dobio 
većinu i iz entiteta - iz RS 10, iz FBiH 18 poslanika. 
 Poslanik Ivo Divković predložio je da se u dnevni red uvrsti davanje 
saglasnosti za ratifikaciju ugovora o granici između BiH i Republike Hrvatske. 



Ovaj prijedlog nije dobio entitetsku većinu iz RS - ZA su glasala tri poslanika, iz 
FBiH ZA je glasalo 20 poslanika.  
 Nije usvojen ni prijedlog poslaniak Čaršimamovića da se u dnevni red uvrste 
nacrti zakona koje je podnio poslanik Haris Silajdžić, a čije razamtranje je 
odloženo sa 23 sjednice da bi Vijeće ministara na njih dao mišljenje u roku od 7 dana, 
što nije ispoštovano.  
 ZA ovaj prijedlog 11 poslanika je glasalo ZA, a 12 protiv.  
 ZA prijedlog g. Halida Genjca - da se u dnevni red uvrsti Prijedlog zakona o 
izmjenama i dopunama Zakona o putnim ispravama - glasalo je 14 od 33 prisutna 
poslanika, a 11 poslanika glasalo je protiv. Iz FBiH ZA je glasalo 13, a iz RS tri su 
poslanika glasala ZA. Prema tome, prijedlog nije dobio entitetsku većinu iz RS.  
 Pošto se Dom izjasnio o svim prijedlozima za dopunu dnevnog reda, 
predsjedavajući je konstatovao da je za 24. sjednicu Predstavničkog doma usvojen 
sljedeći 
 

D N E V N I  R E D: 
 

1. Usvajanje zapisnika sa 23. sjednice Predstavničkog doma, 
2. Izvještaj Komisije Kolegija o nastojanju za postizanje saglasnosti o Nacrtu 

izbornog zakona BiH (predlagač: Klub poslanika SDP-a BiH), 
3. Prijedlog zakona o izmjenama i dopunama Zakona o carinskoj politici 

Bosne i Hercegovine, 
4. Prijedlog zakona o popunjavanju upražnjenog mjesta člana Predsjedništva 

BiH, 
5. Prijedlog zakona o finansiranju političkih stranaka, 
6. Nacrt zakona o slobodi informsianja u Bosni i Hercegovini (predlagači: 

poslanici Sejfudin Tokić i Ivo Lozančić), 
7. Davanje saglasnosti za ratifikaciju Sporazuma između BiH i Narodne 

Republike Kine o trgovini i ekonomskoj saradnji, 
8. Informacija o dešavanjima u Janji, Bočinji, Vracama i drugim mjestima u 

BiH u vezi sa sprečavanjem povratka izbjeglica i raseljenih lica, 
9. Odgovori na poslanička pitanja i pitanja poslanika. 

 
Ad - 1: Usvajanje zapisnika sa 23. sjednice Predstavničkog doma 
 
 Poslanik Ibrahim Spahić se javio za riječ u okviru ove tačke dnevnog reda, 
kojom prilikom je izrazio svoj protest što nije usvojen prijedlog da se u dnevni red 
uvrsti Prijedlog zakona o izmjenama i dopunama Zakona o putnim ispravama. 
Naglasio je da se Dom,  usvajajući Program rada, obavezao da će u proceduru stavljati 
sve prijedloge koji dođu usaglašeni od Vijeća ministara.  
 Inače, g. Spahić je podržao Zapisnik sa 23. sjednice.  
 Primjedbu na Zapisnik dao je poslanik Sejfudin Tokić, tražeći da se u zapisnik 
unese da je on tražio da se Predstavnički dom izjasni o povjerenju  Mirku Banjcu 
"zbog izrečenih stavova u svojoj diskusiji", umejsto navoda "jer on kao jedan od 
predsjedavajućih Doma osporava Odluku Ustavnog suda BiH".  
 Predsjedavajući je rekao da se ova primjedba može prihvatiti, tj. da se izvrši 
ispravka u Zapisniku prema magnetogramu sjednice.  
 Sa ovom primjedbom usvojen je Zapisnik sa 23. sjednice Predstavničkog 
doma. Od 34 prisutna, ZA Zapisnik je glasao 31 poslanik. 
 



Ad - 2: Izvještaj Komisije Kolegija o nastojanju za psotizanje saglasnosti o  
            Nacrtu izbornog zakona BiH (predlagač: Klub poslanika SDP-a BiH) 
 
 S obzirom da na Komisiji Kolegija nije postignuta saglasnost o Nacrtu 
izbornog zakoan BiH (predlagač: Klub poslanika SDP-a) obavljen je drugi krug 
glasanja o Nacrtu zakona. 
 Od 34 prisutna poslanika 19 je glasalo ZA, 15 protiv. IZ RS protiv Nacrta 
zakona glasalo je 10 poslanika, a iz FBiH protiv je glasalo 5 poslanika. 
 Predsjedavajući je konstatovao da Nacrt izbornog zakona BiH (predlagač: 
Klub poslaniak SDP-a BiH) nije usvojen. 
 
Ad - 3: Prijedlog zakona o izmjenama i dopunama Zakona 
 o carinskoj politici 
 
 Poslanik Raifa Alagić podnijela je izvjetšaj Komisije za spoljnu trgovinu i 
carine o razamtranju Prijedloga zakona. 
 Pošto je otvorena rasprava o Prijedlogu zakona, učešće u istoj uzeli su Mirko 
Banjac, ministar Mirsad Kurtović, Suada Muminagić, Tarik Čaršimamović, Vito 
Rakić, Rijad Raščić i Halid Genajc. S obzuirom da zbog protokolarnih obaveza 
članova Vijeća ministara (posjeta premijera Republike Hrvatske) Vijeće nije bio u 
mogućnosti da razmotri prispjele amandmane i o istim zauzme stav, odloženo je 
izjašnajvanje za kraj sjednice. Međutim, kako ni do kraja sjednice izjašnjenje o 
amandmanima nije stiglo, usvajanje ovog zakona odloženo je za narednu sjednicu.  
 
 
Ad - 4: Prijedlog zakona o popunjavanju upraažnjenog mjest 
 člana Predsjedništva Bosne i Hercegovine 
 
 Predsjedavajući je napomenuo da su poslanici dobili novi Prijedlog zakona čiji 
je predlagač Predsjedništvo BiH. 
 U rapsravi su učestvovali: Sejfudin Tokić, Tarik Čaršimamović, Mustafa 
Pamuk, Mara Perkanović, Rijad Raščić, Miodrag Deretić, Rasim Kadić, Branko 
Dokić, Ana Havel, Hilmo Neimarlija, Mirko Baković, Desanka Rađević, Ibrahim 
Spahić i Mirko Banjac.  
 Poslije ovih diskusija data je pauza na zahtjev Kluba poslanika HDZ, uz 
zaključak da u pauzi zasjeda Komisija o ustavnim i pranvim pitanjima radi razmatrana 
Prijedloga zakona.  
 Nakon pauze poslanik Ana Havel je, u ime Ustavno-pravne komisije, 
podnijela izvještaj, u kojem je konstatovano da postoji ustavni osnov za donošenje 
ovog zakona, te da Komisija nije ulazila u sadržaj zakona. 
 U daljoj raspravi učestvovali su: Ivod Divković, Rasim Kadić, Miodrag 
Deretić, Vito Rakić, Mara Perkanović, Branko Dokić, Mirko Banjac, Sejfudin Tokić i 
Halid Genjac. 
 Poslije rasprave predsjedavajući je (u ovom dijelu sjednice predsjedavaao je g. 
Halid Genjac zbog zauzetosti g. Skopljaka) prvo dao na glasanje amandmane na 
Prijedlgo zakona, koje su podnijeli Branko Dokić, Mirko Banajc i Halid Genajc. 
Amandmani g. Dokića i Genjca su prihvaćeni, a g. Banjac je svoje amandmane 
povukao pošto predlagač nije bio u mogućnosti da se o njima izjasni. 



 Sa 17 glasova ZA i 8 protiv - po entitetima: iz FBiH 10 ZA, iz RS 8 ZA, 
Predstavnički dom je usvojio Zakon o popunjavanju upražnjenog mjesta člana 
Predsjednitšva BiH, sa  usvojenim amandmanima.  
 U okviru ove tačke usvojen je zaključak kojim je ovlaštena Služba 
Predstavničkog doma da izvrši pravno-tehničku doradu teksta zakona prije upućivanja 
na razmatranje Domu naroda. 
 Predstavnički dom nije usvojio prijedlog zaključka poslanika Kadića, da se 
zatraži od Visokog predstavnika da se izjasni u vezi sa ustavnošću čl. 4. usvojenog 
zakona, kao i članova Pravila i pripisa PIK-a koji regulišu ovo pitanje. Od 29 
prisutnih ZA prijedlgo zaključka glasalo je 9, a protiv 5 poslanika. 
 Povodom stavljanja na glasanje ovog prijedloga zaključa prigovorio je 
poslanik Branko Dokić. On je pozvao članove Kolegija da vode računa o autoritetu i 
dignitetu svakog poslanika. Rekao je da je apsurd da se nakon izglasavanja jednog 
zakona odmah pokazuje nesigurnsot da li ga je trebalo izglasati, te da je to 
ponižavanje svih poslanika. 
 Predsjedavajući Pero Skopljak je uvažio ovu primjedu, ali je rekao da je 
"svaka odluka vaša i naša, kakva je takva je".  
 
Ad - 5: Prijedlog zakona o finansiranju političkih stranaka 
 (predlagači: poslanici Nikola Špirić i Ibrahim Đedović) 
 
 Uvodno izlaganje u svojstvu predlagača podnio je g. Nikola Špirić. 
 U raspravi su učestvovali Mirko Banajc, Suada Muminagić, Vito Rakić, 
Branko Dokić i Abdurahman Malkić. 
 Predstavnički dom je, sa 22 glasa ZA, usvojio Zakon o finansiranju političkih 
stranaka.  
 
Ad - 6: Nacrt zakona o slobodi informsianja (predlagači: poslanici 
 Sejfudin Tokić i Ivo Lozančić) 
 
 Uvodno izlaganje o Nacrtu podnio je g. Sejfudin Tokić. U raspravi su 
učestvovali: Mirko Banjac, Ana Havel, Nikola Špirić, Miodrag Deretić. 
 Predsjedavajući je preldožio zaključak, da se Nacrt zakona prihvati i da se 
primjedbe iz diskusije dostave predlagaču. ZA ovakav zaključak glasala su 24 od 26 
prisutnih poslanika. Prema tome, zaključak je usvojen. 
 
Ad - 7: Davanje saglasnosti za ratifikaciju Sporazuma između BiH 
             i Narodne Republike Kine o trgovini i ekonomskoj saradnji 
 
 Povodom ove tačke dnevnog reda nije bilo diskusije. 

Dom je jednoglasno (26 glasova) dao saglasnsot za ratifikaciju Sporazuma 
između BiH 
i Narodne Republike Kine o trgovini i ekonomskoj saradnji. 
 
Ad - 8: Informacija o dešavanjima u Janji, Bočinji, Vracama i drugim mjestima 
            u BiH u vezi sa sprečavanjem povratka izbjeglica i raseljenih lica 
 
 Predsjedavajući skopljak je iznio prijedlgo Kolegija da se rasprava o ovoj 
informaciji odgodi za narednu sjendicu iz razloga što sjednici ne prisustuvje resorni 
ministar, kao i radi pripreme kvalitetne informacija od nadležnih organa. 



 Diskutovali su Ana Havel, Sejfudin Tokić, Mara Perkanović, Mirko Banjac, 
Radenka Balta, Branko Dokić, Nikola Špirić (u svojstvu zamjenika minstra za 
izbjeglice i raseljena lica) Miodrag Deretić, Rijad Raščić, Abdurahman Malkić i 
Mustafa Pamuk. 
 Rasprava povodom ove tačke dnevnog reda je završena prijedlogom 
predsjedavajućeg da se usvoji zaključak da se traži od Ministarstva za izbjeglice i 
raseljena lica da do sljedeće sjednice Doma dostavi kvalitetnu informaciju o ovom 
pitanju. 
 Zaključak je usvojen. 
 
Ad - 9: Odgovori na poslanička pitanja i pitanja poslanika 
 
 Na ovoj sjednici nije bilo poslaničkih pitanja 
 
 Predsjedavajući je zaključio 24 sjednicu u 19,35 časova. 
 Sastavni dio ovog zapisnika je magnetogram 24. sjednice Predstavničkog 
doma. 
 
             PREDSJEDAVAJUĆI 
                   PREDSTAVNIČKOG DOMA 
                 mr. Pero Skopljak 
 


